
ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՖԻԶԻԿԱԿԱՆ ԿՈՒԼՏՈՒՐԱՅԻ ԵՎ ՍՊՈՐՏԻ 
ԲՆԱԳԱՎԱՌՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ 2007 ԹՎԱԿԱՆԻ
 ՄԱՅԻՍԻ 25-Ի ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԵՎ 
ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ

ԱՊՀ մասնակից պետությունների կառավարությունները (այսուհետ` Կողմեր)` ֆիզիկական կուլտուրայի և սպորտի բնագավառում 2007 թ. մայիսի 25-ի համաձայնագրի (այսուհետ` Համաձայնագիր) մասնակիցները,
         եկան համաձայնության ներքոշարադրյալի վերաբերյալ.


1. ԱՊՀ մասնակից պետությունների ֆիզիկական կուլտուրայի և սպորտի բնագավառում համաձայնագրի խորհրդի կանոնակարգի (այսուհետ` Կանոնակարգ) մեջ, որը Համաձայնագրի անբաժանելի մասն է, ներառել հետևյալ փոփոխությունները և լրացումները.
1.1 Կանոնակարգի 1-ին բաժինը շարադրել հետևյալ խմբագրությամբ.

«I. Ընդհանուր դրույթներ

1.1 ԱՊՀ մասնակից պետությունների ֆիզիկական կուլտուրայի և սպորտի բնագավառում համաձայնագրի խորհուրդը (այսուհետ՝ Խորհուրդ) ստեղծվում է ԱՊՀ մասնակից պետությունների ֆիզիկական կուլտուրայի և սպորտի բնագավառում համաձայնագրի (այսուհետ` Համաձայնագիր) իրականացման, Համաձայնագրի մասնակիցների միջև միջազգային կապերի ընդլայնման և ամրապնդման նպատակով:

Խորհուրդը ԱՊՀ ճյուղային համագործակցության մարմին է և կոչված է իր իրավասության սահմաններում կազմակերպելու և համակարգելու պետությունների ղեկավարների խորհրդի, կառավարությունների ղեկավարների խորհրդի, արտաքին գործերի նախարարությունների խորհրդի և ԱՊՀ տնտեսական խորհրդի կողմից ընդունված որոշումների կատարումը:

1.2. Խորհուրդը իր գործունեության մեջ ղեկավարվում է ԱՊՀ կանոնադրությամբ, ԱՊՀ շրջանակներում ընդունված պայմանագրերով և որոշումներով, ԱՊՀ ճյուղային համագործակցության մարմինների ընդհանուր կանոնակարգով և սույն Կանոնակարգով:

1.3. Խորհուրդը իր գործունեությունն իրականացնում է ԱՊՀ Գործադիր կոմիտեի, ԱՊՀ այլ մարմինների, անհրաժեշտության դեպքում այլ միջազգային կազմակերպությունների քարտուղարությունների, ինչպես նաև ԱՊՀ մասնակից պետությունների պետական մարմինների հետ համագործակցությամբ:

1.4. Խորհրդի կազմի մեջ ընդգրկված են ֆիզիկական կուլտուրայի և սպորտի բնագավառում Համաձայնագրի մասնակից պետությունների պետական մարմինների ղեկավարները:


Խորհրդի նիստին Խորհրդի անդամներին փոխարինող անձանց մասնակցության դեպքում նրանց լիազորությունները պետք է հաստատվեն:

Խորհրդի կազմում խորհրդակցական ձայնի իրավունքով ընգրկվում է Խորհրդի քարտուղարության ղեկավարը, ինչպես նաև ԱՊՀ Գործադիր կոմիտեի ներկայացուցիչը:

Համաձայնագրի յուրաքանչյուր մասնակից Խորհրդում ունի մեկ ձայնի իրավունք:


1.5. Խորհուրդը իր գործունեության համար հաշվետու է ԱՊՀ կառավարությունների ղեկավարների խորհրդին:


1.6. Խորհուրդը կազմակերպում է իր աշխատանքը իր կողմից մշակված և հաստատված ծրագրերի հիման վրա:

1.7. Խորհուրդը ամեն տարի ԱՊՀ Գործադիր կոմիտե է ներկայացնում  տեղեկատվություն իր գործունեության մասին»:


1.2. Կանոնակարգի IV բաժնում.

1.2.1. 4.2 կետի առաջին պարբերությունում մեկ տարուց ոչ ավել ժամանակահատվածում բառերը փոխարինել որպես կանոն, մեկ տարվա ընթացքում, եթե Խորհրդի որոշմամբ այլ բան չսահմանվի բառերով:

1.2.2. 4.5 կետում կարող են մասնակցել բառերից հետո լրացնել որպես դիտորդ բառերը:

1.2.3. 4.6 կետը շարադրել հետևյալ խմբագրությամբ.


Խորհրդի գործունեության կազմակերպչական-տեխնիկական և տեղեկատվական ապահովման խնդիրները իրականացվում են քարտուղարության կողմից։
Խորհրդի քարտուղարության գործառույթները դրվում են ֆիզիկական կուլտուրայի և սպորտի բնագավառի պետական մարմնի աշխատակազմի վրա, որի ղեկավարը նախագահում է Խորհրդում ԱՊՀ Գործադիր կոմիտեի կառուցվածքային ստորաբաժանման հետ համատեղ:
Խորհրդի քարտուղարության ղեկավարը նշանակվում է Խորհրդի նախագահի կողմից և համարվում է Խորհրդում նախագահող պետության ֆիզիկական կուլտուրայի և սպորտի բնագավառի պետական մարմնի ներկայացուցիչ: Խորհրդի քարտուղարության ղեկավարի տեղակալ է համարվում ԱՊՀ գործադիր կոմիտեի ներկայացուցիչը:

1.2.4.  4.7 կետը շարադրել հետևյալ խմբագրությամբ.


Խորհրդի հերթական նիստի համար քարտուղարությունը կազմակերպում է անհրաժեշտ նյութերի նախապատրաստումը և դրանցով ապահովում Խորհրդի անդամներին ոչ ուշ, քան նիստի անցկացման օրվանից երկու շաբաթ առաջ:
1.3. Կանոնակարգը լրացնել V բաժնով՝ հետևյալ բովանդակությամբ.
V. Ֆինանսավորում

5.1. Խորհրդի նիստի անցկացման հետ կապված ծախսերը իրականացվում են ԱՊՀ մասնակից ընդունող պետությունների համապատասխան պետական մարմինների կողմից:

5.2. Խորհրդի անդամների և նիստի մասնակիցների գործուղման ծախսերը իրականացվում են ԱՊՀ մասնակից պետությունների գործուղող պետական մարմինների և կազմակերպությունների հաշվին:


2.  Սույն արձանագրությունը ուժի մեջ է մտնում ստորագրող Կողմերի կողմից ուժի մեջ մտնելու համար անհրաժեշտ ներպետական ընթացակարգի իրականացման մասին երրորդ ծանուցումը ավանդապահին փոխանցելու օրվանից:
Այն կողմերի համար, որոնք ներպետական ընթացակարգը իրականացրել են ավելի ուշ, Արձանագրությունը ուժի մեջ է մտնում համապատասխան ծանուցումը ավանդապահին փոխանցելու օրվանից: 

Իրականացվել է ----------------- քաղաքում ----------------- թվականին ռուսերեն մեկ բնօրինակով: Բնօրինակը պահվում է Անկախ Պետությունների Համագործակցության Գործադիր կոմիտեում, որի կողմից վավերացված պատճենը կուղարկվի սույն Արձանագրությունը ստորագրած յուրաքանչյուր պետության:
Ադրբեջանի Հանրապետության

Ռուսաստանի Դաշնության
կառավարության կողմից՝


կառավարության կողմից՝
Հայաստանի Հանրապետության

Տաջիկստանի Հանրապետության
կառավարության կողմից՝


կառավարության կողմից՝
Բելառուսի Հանրապետության


Թուրքմենստանի կառավարության կողմից՝ կառավարության կողմից՝
Ղազախստանի Հանրապետության

Ուզբեկստանի Հանրապետության կառավարության կողմից՝


կառավարության կողմից՝
Ղրղզստանի Հանրապետության

Ուկրաինայի կառավարության              
կառավարության կողմից՝                             կողմից՝
Մոլդովայի Հանրապետության
կառավարության կողմից՝
